
1. ՀՀ պաշտպանության նախարարություն
	12.08.2024 թ.

	
	№ ՊՆ/01/8690-2024

	2024 թվականի օգոստոսի 8-ի Ձեր N 01/31.2/23799-24 գրության առնչությամբ հայտնում եմ, որ «Սպորտի բնագավառում ունեցած նշանակալի նվաճումների համար մի շարք մարզիկներին շարքային կազմի պարտադիր զինվորական ծառայությունից տրված տարկետումը դադարեցնելու և Հայաստանի Հանրապետության կառավարության 2024 թվականի հուլիսի 18-ի N 1104-Ա որոշման մեջ փոփոխություններ կատարելու մասին» Կառավարության որոշման նախագծի ուսումնասիրության արդյունքներով առաջարկում ենք նախագծի վերնագրում «ծառայությունից» բառը փոխարինել  «ծառայության զորակոչից» բառերով:

	                       Ընդունվել  է:


	
2. ՀՀ արդարադատության  նախարարություն
	15.08.2024 թ. 

	
	№ 27.1/32531-2024

	ԿԱՐԾԻՔ
«Սպորտի բնագավառում ունեցած նշանակալի նվաճումների համար մի շարք մարզիկներին շարքային կազմի պարտադիր զինվորական ծառայությունից  տրված  տարկետումը դադարեցնելու և Հայաստանի Հանրապետության կառավարության  2024 թվականի  հուլիսի 18-ի № 1104-Ա որոշման մեջ փոփոխություններ  կատարելու մասին» Հայաստանի Հանրապետության կառավարության որոշման նախագծի վերաբերյալ
	«Սպորտի բնագավառում ունեցած նշանակալի նվաճումների համար մի շարք մարզիկներին շարքային կազմի պարտադիր զինվորական ծառայությունից  տրված  տարկետումը դադարեցնելու և Հայաստանի Հանրապետության կառավարության  2024 թվականի  հուլիսի 18-ի № 1104-Ա որոշման մեջ փոփոխություններ  կատարելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չունենք:

	             

Ընդունվել  է ի գիտություն:







	

3. ՀՀ վարչապետի աշխատակազմ
Պետաիրավական վարչություն
	
03.09.2024 թ.

	
	№ 02/10.39/30110-2024

	Խնդրում եմ քննարկել վարչապետի աշխատակազմի պետաիրավական վարչության եզրակացությունը:
Նախագծով առաջարկվում է դադարեցնել 18.07.2024թ. սպորտի բնագավառում նշանակալի նվաճումներ ունենալու համար տարկետում ստացած 11 քաղաքացիների տարկետումներ՝ հաշվի առնելով ՀՀ ըմբշամարտի և բռնցքամարտի ֆեդերացիաների կողմից 22.07.2024թ. և 05.08.2024թ. ներկայացված գրություններն առ այն, որ վերջիններս այլևս չեն հանդիսանում հավաքականների անդամներ: Ըստ էության, ստացվում է, որ տարկետում ստանալուց հետո համապատասխան քաղաքացիներն ընդամենը մի քանի օր անց դադարել են հավաքականների անդամ հանդիսանալ, որպիսի հանգամանքը լրացուցիչ պարզաբանման կարիք ունի (մասնավորապես, թե երբ են նշված քաղաքացիները դարձել հավաքականի անդամ, երբ են դուրս եկել հավաքականի կազմից, ինչ պատճառներով, ինչպես նաև այն, թե ինչու է համապատասխան քաղաքացիների տարկետման դադարեցման հարցը դիտարկվում շարքային կազմի պարտադիր զինվորական ծառայության 2024 թվականի ամառային զորակոչից հետո):
	Ընդունվել է:
Նախագծի հիմնավորումը լրամշակվել է:



